
Requi(siti)on Romanhac habit(an)z de Villematié

L an mil six cens seitze & le tretziesme jour du
moys de novembre au lieu de villemathier yssue de
la messe soubz le regne de n(ot)re souverain prince louys
par la grace de dieu roy de france & de navarre a
compareu jacme romanhac dit jacmeton laboureur de
villematier ^° qui dressant ses parolles aux habitans de
la parroisse dud(i)t lieu parlant a noble marc anth(oin)e
de cledier sieur se saignes, arnaud costans dit borie blanc

durand campedieu, geraud vila jean ravailhe vieux / jacques /
romanhac, jean auriolle robert santoul pierre robert, geraud
delmas, anthoine vaisse, francoys fornié, jean robert anth(oin)e
fieuzet, jean bosc, jean ormieres, berengou bourlat & pie(rre) delmas
leur a representé que despuis quelques jours les maistres
massons qu'ont entrepris le bastiment des murailles de
l'eglise ont com(m)encé a travailler & désirent continuer jusques
a fin de besoigne C'est pourquoy & que la plus part du
temps lesd(its) massons se treuvent sans maneuvres & que les habitans
y sont tenus pour esviter desordre, il les somme & requiert de
vouloir d'ors en avant ch(ac)ung pour son reng lhors q(u'il)s seront
mandes de se treuver a f(er)e la maneuvre requise a l effet du
bastiment des murailhes de lad(it)e eglize & po(u)r en f(er)e le
despartement f(er)e eslection d'ung d'en(tr)e eulx avec pouvoir de
mander un ch(ac)ung scellon son reng au(tr)ement et en cas de
resfus ou dell(ai) il a protesté et proteste contre lesd(its) habitans
parlant aux sus nommes de la chaulme desd(its) massons
de tous despens domaiges & intherestz et de ce pourvoir en
justice pour obtenir rembourcement des frais peynes & vacquances
par luy exposes po(u)r les afferes de la com(m)unauté nottament po(u)r
le bastiment de ladit)e eglise / Sur quoy tous les sus nommes
d'une com(m)une voix ont donné pouvoir & charge aud(i)t
romanhac leur scindic de continuer a procurer le bastiment
de lad(it)e ce faisant fe(re) le despartement de tous
les habitans de la parroisse dud(i)t lieu sub(m)ictz a tremper
le re ausd(ites) maneuvres avec pouvoir de les mander
ch(ac)ungs a son reng suivant le despartement qu'il en fera
se submetans a ses fins d'y tremper lhors q(u'il)z seront
mandes / Laquelle charge led(i)t romanhac a acceptee &a
requis a moy not(aire) de ce dessus luy retenir acte po(u)r luy servir
ou il apartien(dra) ce qu'ay faict ez presances de

M(aîtr)e anthoine Vacquier bachelier en droitz anthoine philip
baille et moy guill(aume) pendaries not(aire) royal de villemur
soubz(sig)ne ^° & scindic des habitans de Villemathier.

                                              Pendaries not(taire) 


